
Samandrag 

Undersøkinga er gjennomført blant ungdomskuleelevar og blant elevar på vg1 naturbruk. Formålet er 

å kartlegge bakgrunnen for val av skule og utdanning, samt kjennskapen til, og inntrykket av, Voss 

jordbruksskule og Hjeltnes gartnarskule.  

Blant ungdomskuleelevane i undersøkinga er det flest som har søkt Voss gymnas, Odda vgs og Voss 

vgs til skuleåret 2010/2011. 3 % har søkt Voss jordbruksskule og ingen har søkt Hjeltnes gartnarskule. 

Den viktigaste faktoren ved val av skule, både for ungdomskuleelevane og vgs-elevane, er at skulen 

tilbyr dei faga/programområda elevane er interesserte i. At skulen har internat er det som er minst 

viktig for ungdomskuleelevane. Ungdomskuleelevane vel i større grad utdanning før yrke når dei 

tenkjer på framtida og kva dei vil bli.  

Blant vgs-elevane i undersøkinga er den viktigaste årsaka til at dei valde naturbruk at dei ønskte å 

jobbe med dyr. Praktisk arbeid og fysisk aktivitet er også viktige faktorar. Den største delen av vgs-

elevane som har delteke i undersøkinga går på hestefagslinja, og det er også denne linja flest ønskjer å 

gå til neste år.  

Den største delen av ungdomskuleelevane har søkt studieførebuande; studiespesialiserande neste 

skuleår. 4  % har søkt naturbruk. Den største delen av vgs-elevane seier at ingen har påverka deira val 

av studieretning. Blant ungdomsskuleelevane er det flest som seier at foreldre/familie har påverka dei. 

Når ungdomskuleelevane vert spurde om kva inntrykk dei har av Voss jordbruksskule og Hjeltnes 

gartnarskule, er det flest som svarar ’ikkje sikker’. Til saman 38 % har eit svært eller ganske godt 

inntrykk av Voss jordbrukskule og 17 % har eit svært eller ganske dårleg inntrykk av skulen. Det er 

om lag like mange som har eit godt inntrykk av Hjeltnes gartnarskule (til saman 17 %) som har eit 

dårleg inntrykk av skulen (til saman 16 %). 

 

Den største delen av både ungdomskuleelevane og vgs-elevane meiner at det er greitt å flytte 

heimanfrå for å gå på skule første skuleår. På den andre sida trur dei fleste at foreldra deira føretrekk at 

dei bur heime til dei er ferdig med vidaregåande skule. Medan elevane sjølve føretrekk hybel framfor 

internat, trur dei at foreldra føretrekk internat.  

 Det er ein tendens i undersøkinga at ungdomskuleelevane ønskjer å halde moglegheitene opne og det 

er mykje dei er usikker på når dei vert spurde om kva dei ser for seg i framtida. Til dømes svarar 42 % 

av ungdomsskuleelevane at dei er usikre på om dei har valt ei utdanning som gjer det enkelt å få jobb i 

heimregionen, og 47 % er usikre på om dei har lyst å bu i heimregionen når dei er ferdig med 

utdanning.  

Nesten alle elevane (både ungdomskule og vgs) er aktive på sosiale medier og særleg Facebook. Den 

største delen av ungdomskuleelevane svarar enten ’ikkje sikker’ eller at det er relativt lite viktig at 

skular er tilstades på sosiale medier. Vgs-elevane svarar i noko større grad at det er viktig.  

 

Voss jordbruksskule rekrutterer i større grad enn Hjeltnes gartnarskule elevar frå nærområda. Nesten 7 

av 10 elevar ved Voss kjem frå eit utvida nærområde til skulen, medan det same berre er tilfelle for 3,5 

av 10 elevar ved Hjeltnes. Basert på dette kan ein seie at Voss er noko meir sårbar med tanke på 

befolkningsutviklinga i Voss/Hardanger regionen.  

Bakgrunn 

 

Bakgrunnen for undersøkinga er at Hjeltnes gartnarskule og Voss jordbruksskule ønska meir 

informasjon om kva som ligg til grunn for ungdomar sine val av utdanning og skule. Undersøkinga 

skal  også kartlegge kjennskap til, og inntrykk av, dei to skulane. Målgruppa for undersøkinga er  

ungdomsskuleelevar som våren 2010 gjekk i 10.-klasse, samt elevar ved vg1 på dei to skulane. 

Undersøkinga er utført av Analyse, utgreiing og dokumentasjon (AUD) i Hordaland Fylkeskommune, 

på oppdrag frå Opplæringsavdelinga.  

Metode 
 

Kartlegginga er sett saman av to spørjeundersøkingar (ungdomsskule og vgs). I tillegg vert det 

presentert ei gjennomgang av elevdata frå dei to skulane, samt ei gjennomgang av  folketalsutviklinga 

i aldersgruppa 16-19 år.  

 

Voss og Hjeltnes plukka ut dei ungdomsskulane dei meinte var aktuelle for 

ungdomsskuleundersøkinga. Uttrekket av skular er basert på skulane sine nærområde og tidlegare 

søkarmasse. Spørjeundersøkinga mot ungdomsskulelevane vart gjennomført på papir. Totalt har 686 

elevar deltatt i denne undersøkinga. Det er ikkje mogleg å rekne ut den nøyaktige svarprosenten, då vi 

ikkje fekk nøyaktige elevtal frå alle skulane, men den er på over 80 %. Figuren under syner kva skule 

ungdomsskuleelevane i undersøkinga kjem frå, og kor stor del den einskilde skule utgjer av totalen.  

For analyseformål vert ungdomsskulane vidare i rapporten delt inn i tre grupper: 

 

 Skular med nærleik til Voss (Osterøy, Lindås, Voss og Dale) 

 Skular med nærleik til Hjeltnes: (Brakarnes, Hauso, Kinsarvik og Lægreid) 

 Geografisk perifere skular (Kleppestø, Odda, Røldal, Strandebarm, Jondal og Kvam) 

 

Spørjeundersøkinga mot vgs-elevane vart gjennomført elektronisk. Det vart sendt ut skjema til 8 vg1-

elevar på Hjeltnes og 49 på Voss. Totalt har 49 elevar svara på undersøkinga, noko som gjev ein 

svarprosent på 86 %. Fordi det er så få elevar på vg1 på Hjeltnes, vert resultata for denne 

spørjeundersøkinga berre kommenterte under eitt vidare i rapporten.  

Val av skule 
 

Tabellen viser kor stor del av ungdomsskuleelevane som har søkt på dei ulike vidaregåande skulane
1
 

(1. prioritet). Det er størst del som har søkt på Voss Gymnas (13 %) Odda vgs. (12 %) og Voss vgs. 

(10 %)  

 

SKOLE Prosent 

Voss gymnas 13 

Odda vidaregåande skule 12 

Voss vidaregåande skule 10 

Askøy videregående skole 8 

Norheimsund vidaregåande skule 8 

Osterøy vidaregåande skule 7 

Knarvik vidaregåande skule 6 

Øystese gymnas 6 

Andre skular 4 

Rogne vidaregåande skule 3 

Voss Husflidskule 3 

Voss jordbruksskule 3 

Framnes 2 

Arna yrkesskule 1 

Bergen Handelsgymnasium 1 

Bergen Katedralskole 1 

Bergen maritime videregående skole 1 

Garnes vidaregåande skule 1 

Laksevåg videregående skole 1 

Langhaugen videregående skole 1 

Sotra vidaregåande skule 1 

Tanks videregående skole 1 

Tertnes videregående skole 1 

U. Pihl videregående skole 1 

Årstad videregående skole 1 

Åsane videregående skole 1 

Danielsen 1 

 

Blant dei elevane som kjem frå nærområdet til Hjeltnes, er det flest som har søkt på Odda vgs. (31 %) 

og Voss Gymnas (28 %). Blant dei som kjem frå nærområdet til Voss jordbruksskule er det flest som 

har søkt Voss Gymnas (21 %) og Voss vgs (18 %). Blant dei elevane som kjem frå dei geografisk 

perifere områda er det flest som har søkt Odda vgs (21 %) og Askøy vgs (18 %).  

 

3 % av ungdomsskuleelevane i undersøkinga har søkt på Voss jordbruksskule og ingen av dei som har 

deltatt i undersøkinga har hatt Hjeltnes som sitt første val. Av dei ungdomsskuleelevane som har søkt 

Voss jordbruksskule til neste år, er det 9 jenter og 11 gutar. 7 av desse ungdomsskuleelevane kjem frå 

                                                      
1
 Dei skulane som ingen av elevane i undersøkinga har søkt på, er ikkje tatt med i tabellen.  

Osterøy ungdomskule, og 5 kjem frå Voss ungdomsskule. Utanom Osterøy kjem alle frå 

Hardanger/Voss-regionen.  

 

Elevane vart i undersøkninga bedne om å ta stilling til kor viktig ei rekkje ulike forhold var for deira 

val av skule. Figuren under syner delen av vgs-elevar som meiner at forholdet var avgjerande, svært 

viktig eller ganske viktig.  

 

 

Det at skulen tilbyr dei faga/programområda ein er interessert i, er det forholdet som totalt sett vert 

vurdert som viktigast. Dette gjeld både når vi ser på kva forhold som størst del vgs-elevar oppgjev som 

avgjerande, og når vi legg saman delen som svarar avgjerande, svært viktig og ganske viktig. Totalt er 

det 88 % av vgs-elevane som meiner at dette er viktig. 43 % seier at det er avgjerande. 

 

At det er eit godt miljø  blant elevane på skulen og at skulen har internat, kjem også høgt opp på lista. 

Det at venene går på skulen, kjem på botnen av lista for vgs-elevane.   

 

Figuren under syner korleis ungdomsskulelevane rangerer dei sama forholda:  

I likskap med vgs-elevane har ungdomsskuleelevane det forholdet at skulen tilbyr dei 

faga/programområda ein er interessert i øvst på lista, etterfølgd av godt miljø blant elevane på skulen. 

Det at skulen har internat, er det imidlertid berre 10 % av ungdomsskuleelevane som synest  er 

avgjerande/viktig. At skulen har internat er altså mykje viktigare for vgs-elevane enn for 

ungdomsskuleelevane. Denne skilnaden skuldast nok delvis at ein stor del av vgs-elevane bur på 

internat i dag.  

Det er like stor del (37 %) som svarar at det at skulen tilbyr dei faga/programma dei er interessert i, er 

svært viktig som avgjerande. Det er berre til saman 6 % som meiner at dette ikkje er viktig.  

 
 

Den største delen, 42 %, meiner at det er svært viktig med eit godt miljø blant elevane på skulen.   

 9 % meiner at dette er avgjerande, mens 33 % meiner det er ganske viktig.  

37 % av ungdomsskuleelevane meiner at det at det er gode jobbmoglegheiter etter endt utdanning, var 

svært viktig for deira val av skule. Det er ein noko større del av gutane (21 %) som svarar at dette er 

avgjerande, enn blant jentene (16 %). 

 

 

 

Til saman 67 % av ungdomsskuleelevane seier at det at skulen har eit godt rykte var viktig eller 

avgjerande. 31 % meiner på den andre sida at dette ikkje er viktig.  Det er fleire gutar (9 %) enn jenter 

(5 %) som meiner at skulen sitt rykte ikkje var viktig for val av skule i det heile tatt.  

Når det gjeld geografisk plassering meiner den største delen av ungdomsskuleelevane i undersøkinga, 

at dette er ganske viktig (31 %). Til saman 60 % meiner at det er viktig eller avgjerande. Det er færre 

av de elevane som kjem frå nærområdet til Voss som synest geografisk plassering er viktig/avgjerande 

(til saman 52 %) enn blant dei som kjem frå nærområdet til Hjeltnes (65 %) og dei som kjem frå 

område som er geografisk perifere frå begge skulane (69 %). 

Det er ein noko større del av ungdomsskuleelevane som oppgjev at det at venene går på skulen ikkje er 

viktig (til saman 58 %) enn det er som oppgjev at dette er viktig ( til saman 39 %).  Det er ein noko 

større del av gutane som synest dette er viktig (til saman 42 %) enn det er blant jentene (36 %).  

 

For den største delen av ungdomsskuleelevane i denne undersøkinga, var ønsket om å skifte miljø 

ikkje ein viktig årsak til val skule. Til saman 54 % synes ikkje dette var viktig, mens 37 % seier at det 

var viktig. Det er 10 % som har svara ikkje sikker på dette spørsmålet.  

Som vist ovanfor er det forholdet at skulen har internat, det som var minst viktig for 

ungdomsskuleelevane når det gjaldt val av skule.  Heile 55 % oppgjev at dette ikkje var viktig for 

deira 1. val i det heile tatt.  

Informasjon om skulen 
 

Ungdomar får informasjon om skular frå mange ulike kjelder. Elevane vart spurde om kor dei fekk 

informasjon om den skulen dei går på i dag. Blant vgs-elevane er det flest som seier at dei fekk 

informasjon frå vener (41 %) etterfølgd av skulebesøk (37%) og rådgjevar på ungdomsskulen (35 %) 

og foreldre/familie (33 %). Avis er den informasjonskjelda som færrast har nytta seg av (2%).  

 

 

 

Blant ungdomsskuleelevane er det  flest som oppgjev at dei har fått informasjon gjennom skulebesøk 

(dei har besøkt skulen, 53 %). Dernest følgjer venner (50 %), rådgjevar på ungdomsskulen  (50 %) og 

foreldre/familie (44 %). Av dei informasjonskjeldene som vart føreslått i undersøkinga, er det i likskap 

med vgs-elevane færrast som har fått informasjon om skulen gjennom aviser (3 %).  

 

I 2009 gjennomførte Opinion AS ei landsomfattande undersøking på oppdrag frå Utdanning.no, 

”Ungdomsundersøkelse: utdannelses- og yrkesvalg”. Undersøkinga var gjennomført blant eit 

representativt utval på 1000 ungdomar mellom 15 og 25 år. I denne undersøkinga var internett den 

viktigaste kjelda til informasjon om skular og andre utdanningsinstitusjonar, etterfølgd av vener og 

utdanningsmesser.  

Korleis fekk du informasjon om skulen? (ungdomsskulen)

Val av utdanning 
 

Ungdomsskuleelevane vart spurde om dei vel utdanning eller yrke først, når dei tenkjer på framtida og 

kva dei vil bli. Den største delen av ungdomsskuleelevane, 38 %, oppgjev at dei først vel utdanning, 

mens 31 % svarar begge deler. 19 % oppgjev at dei vel yrke før utdanning. Blant dei som har søkt 

studieførebuande er det 50 % som seier at dei vel utdanning først. Tilsvarande del blant dei som har 

søkt yrkesfag er 29 %. På den andre sida er det berre 10 % av dei som har søkt studieførebuande som 

vel yrke først, mot 26 % av dei som har søkt yrkesfag. 

 

Dette spørsmålet vart også stilt i Opinion si undersøking frå 2009. Svara frå ungdommane i vår 

undersøking samanfell i stor grad med svara frå Opinionsundersøkinga. 38 %  av respondentane i den 

undersøkinga vel utdanning først, 27 % på begge deler og 24 %  yrke.  

 
 

Figuren under syner korleis vgs-elevane i undersøkinga fordeler seg på dei ulike fordjupingane innan 

naturbruk. Nesten halvparten (45 %) tek hestefag, medan det er 16 % som tek villmarksliv og 16 % 

som tek landbruk/naturbruk.  

Når du tenker på framtida og kva du skal bli, vel du yrke eller utdanning først? (ungdomsskulen)

Vgs-elevane vart vidare spurde om kvifor dei valde naturbruk. Den største delen, 63 %, svarar at dei 

valde naturbruk fordi del har lyst å jobbe med dyr. Det at ein likar praktisk arbeid (59 %) og fysisk 

aktivitet (51%), at ein ville ta ein praktisk utdanning (51 %), og at ein ønskjer å få studiekompetanse 

samstundes som ein får arbeide med interessene sine (51 %), kjem også høgt på lista.  

Kjennskapen til dei ulike studietilboda innan naturbruk er ganske varierande blant vgs-elevane. Delen 

som oppgjev at dei kjenner tilbodet svært godt varierer frå 43 % til 2 %. Hestefag er det tilbodet som 

flest seier at dei kjenner svært/ganske godt. Som vist ovanfor er det også flest av respondentane i 

undersøkinga som går på denne linja.  

 

 

 

Vgs-elevane vart og spurde om kor interessante dei synest dei ulike studietilboda innan naturbruk er. 

Dei har svara på ein skala frå 1 til 6, der 1 er svært uinteressant og 6 er svært interessant. Tabellen 

under syner gjennomsnittet for dei ulike studieretningane. Det er dyr og hestefag som kjem best ut 

med eit gjennomsnitt på 4,3. Den studieretninga som oppnår lågast skår er drift av ski/hytteanlegg.  

 

Dyr 4,3 

Hestefag 4,3 

Friluftsliv 3,6 

Landbruk/Naturbruk 3,5 

Vilmarksliv 3,5 

Naturbasert reiseliv 3,0 

Skogbruk 2,9 

Studieførebuande naturbruk 2,9 

Anleggsgartnar og idrettsanleggsfag 2,6 

Gartnarnæring 2,3 

Drift av ski/hytteanlegg 2,0 

 

Hestefag er og den linja som størst del av vgs-elevane oppgjev at dei har lyst  til å gå neste år: 

Kor godt kjenner du til dei ulike studietilboda innan naturbruk?

Ungdomsskuleelevane vart spurde om kva programområde dei har søkt neste skuleår. Omlag 1 av 3 

har søkt studieførebuande; studiespesialiserande som 1. prioritet til hausten. Det er ein større del av 

jentene som har søkt studieførebuande; studiespesialiserande (36 %) enn det er av gutane (22 %).  4 % 

av ungdomsskuleelevane har søkt naturbruk. Det er ein mindre del av dei ungdomsskuleelevane som 

kjem frå dei geografisk perifere områda i forhold til Hjeltnes og Voss som har søkt naturbruk (1 % ) 

enn det er blant elevane frå nærområdet til Voss (6 %) og nærområdet til Hjeltnes (5 %).  

 

 

Kva linje vil du helst gå på neste år? (vgs)

Ungdomsskuleelevane vart i eit ope spørsmål spurde om kva som er den viktigaste årsaka til at dei har 

søkt det programområdet som dei har. Svara her er varierte, men nokre årsaker går att: 

 

 Valet er basert på interesse 

 Valet er basert på kva høgare utdanning ein planlegg 

 Valet er basert på kva yrke ein ser for seg i framtida 

 Valet er basert på kva jobbmoglegheiter utdanninga gir 

 Valet er basert på at ein ikkje ønskjer å bestemme seg for yrke/utdanning no/   

 halde moglegheitene opne  

 

Opinion si undersøking frå 2009 viser at ein stor del ungdommar tek utdanningsval som heldt 

moglegheitene opne. Dette kan og seiast å vere eit funn i vår undersøking.  

 

Elevane vart spurde om kven som eventuelt har påverka deira utdanningsval. Heile 43 % av vgs-

elevane seier at ingen påverka valet deira. 30 % seier at foreldre/føresatte påverka dei.  

  

 

Når det gjeld ungdomsskuleelevane, er det 44 % som seier at foreldre/familie har påverka dei, deretter 

kjem vener med 31 %. Også for denne gruppa er det relativt mange, 1 av 3 svara, ’ingen’ på dette 

spørsmålet. Det er ein større del av gutane som seier at rådgjevar på skulen påverka dei (17 %) enn av 

jentene (10 %). På den andre sida er det ein større del av jentene som oppgjev at ingen påverka valet 

deira (33 %) enn blant gutane (27 %).  I Opinion si undersøking (2009) vart respondentane spurde om 

Vil du seie at nokon av følgjande påverka ditt val av studieretning? (vgs)

kven som var deira viktigaste rådgjevar i val av utdanning. 59 % svara ’meg sjølv’ på dette 

spørsmålet, etterfølgt av foreldre (30 %). 

 

 

Elevane fekk på dette punktet eit oppfølgingsspørsmål om kven dei lytta mest til.  Her er også 

foreldre/familie som kjem ut øvst på lista (36 % av ungdomsskuleelevane og 45 % av vgs-elevane).  

For ungdomsskuleelevane kjem ’andre’ på ein andreplass (16 %) og dei fleste har utdjupa dette med at 

dei lytta mest til seg sjølv. For vgs-elevane er det rådgjevar på skulen som kjem på andreplass. Blant 

ungdomsskuleelevane er det 24 % som svara ikkje sikker på spørsmålet om kven dei lytta mest til i 

valet av utdanning.   

Vil du seie at nokon av følgjande påverka ditt val av programområde? (ungdomsskulen)

Inntrykk av skulane Voss og Hjeltnes 
 

Den største delen, 30 %, av ungdomsskuleelevane i undersøkinga er usikker på kva inntrykk dei har av 

Voss jordbruksskule.  Til saman 38 % har eit svært eller ganske godt inntrykk av skulen, 17 % har eit 

svært eller ganske dårleg inntrykk av skulen, mens 15 % oppgjev at dei ikkje har høyrt om Voss 

jordbrukskule. Det er ein større del av dei som kjem frå dei geografisk perifere områda som seier at dei 

ikkje har noko inntrykk av Voss jordbruksskule (28 %) enn det er blant dei elevane som kjem frå 

nærområdet til Voss (5 %) og nærområdet til Hjeltnes (10 %). 

 

 
 

 

Også når det gjeld Hjeltnes gartnarskule svarar den største delen  (37 %) at dei er usikker på kva 

inntrykk dei har av skulen. Det er også ein stor del (31 %) som svarar at dei ikkje har hørt om skulen.  

Det er om lag like mange som har eit godt inntrykk av skulen (til saman 17 %) som har eit dårleg 

inntrykk av skulen (til saman 16 %).  Kjennskapen til skulen er lågast i dei perifere områda (38 % har 

ikkje hørt om skulen), etterfølgt av Voss (30 %).  Blant dei som kjem frå nærområdet til Hjeltnes er 

det berre 8 % som seier at dei ikkje har hørt om skulen. Dersom vi ser bort frå dei elevane som har 

svara ”har ikkje høyrt om” og  ”ikkje sikker”, er det ein større del av dei som kjem frå Hjeltnes sitt 

nærområde som har eit svært eller ganske godt inntrykk av skulen (78 %) enn blant dei som kjem frå 

Voss sitt nærområde (43 %) og dei perifere områda (51 %). 

 

 

Kva inntrykk har du av skulane Voss jordbruksskule og Hjeltnes gartnarskule? - Voss 

jordbruksskule (ungdomsskulen)

55 % av ungdomsskuleelevane seier at Voss jordbruksskule ikkje har vore på besøk på deira skule 

(eventuelt at eleven ikkje var tilstede då besøket fann stad).  Det er like mange (14 %) som oppgjev at 

dei fekk eit betre inntrykk av skulen av å få besøk, som det er som oppgjev at inntrykket dei har av 

skulen ikkje endra seg. Berre 2 % seier at dei fekk eit dårlegare inntrykk av skulen etter besøket.  

 
 

Kva inntrykk har du av skulane Voss jordbruksskule og Hjeltnes gartnarskule? - Hjeltnes 

gartnarskule (ungdomsskulen)

Når det gjeld Hjeltnes seier heile 69 % at dei ikkje har hatt besøk på skulen. Av dei som har hatt besøk 

er det fleire som oppgjev at inntrykket er uendra (8 %) enn som oppgjev at dei har fått eit betre 

inntrykk (4 %). I likskap med Voss jordbruksskule er det 2 % som oppgjev at dei fekk eit dårlegare 

inntrykk etter skulebesøket.  

 

 

 

 

 

Hjeltnes gartnarskule har vore på besøk på mange ungdomsskular. På kva måte påverka dette 

besøket ditt inntrykk av denne skulen? (ungdomsskulen)

Haldningar til å vere bortebuar  
 

Fordi mange av elevane ved Voss og Hjeltnes er busette i andre kommunar, bur dei på internat på 

skulen. Elevane i denne undersøkinga vart spurde om sine haldningar til det å flytte heimanfrå for å gå 

på skule. Figurane under syner at 40 % av tiandeklassingane synest det er greitt å flytte heimanfrå 

første skuleår. 25 % meiner at det er best å bu heime til ein er ferdig med vidaregåande. Det er ein 

større del av dei elevane som kjem får Hjeltnes sitt nærområde (58 %) som synest det er greitt å flytte 

heimanfrå første skuleår, enn det er blant elevane i nærområdet til Voss (40 %) og i dei perifere 

områda (35 %). 

 

 
 

Vgs-elevane meiner i større grad  enn ungdomsskuleelevane at det er greitt å flytte tidleg heimanfrå, 

heile 78 % har svara at det er greitt å flytte heimanfrå første skuleår.  

 

Kva synes du om å flytte heimanfrå for å gå på vidaregåande skule? (ungdomsskulen)

I tillegg til kva dei sjølve meiner, vart ungdomsskuleelevane og spurde om kva dei trur 

foreldra/føresette meiner om det å bli bortebuar når ein går på vidaregåande skule. Når 

ungdomsskuleelevane skal anta kva foreldra meiner om dette spørsmålet er biletet snudd på hovudet i 

høve til kva dei sjølve meiner. Den største delen (32 %) trur at foreldra meiner at det er best å bu 

heime til ein er ferdig med vidaregåande skule. Vidare trur 21 % at foreldra meiner at det er greitt å 

flytte heimafrå første skuleår. Det er ikkje alltid enkelt å gisse kva andre meiner om ei sak, og det er 

26 % av ungdomsskuleelevane som har svara ikkje sikker på dette spørsmålet.  

 

I likskap med kva elevane sjølve meiner, er det også her ein større del av dei elevane som kjem frå 

Hjeltnes sitt nærområde (40 %) som trur at foreldre synest det er greitt at ein flytter heimanfrå første 

skuleår, enn det er blant dei som kjem frå Voss sitt nærområde (20 %) og dei perifere områda (18 %). I 

forlenginga av dette er det 38 % av ungdomsskule elevane frå dei geografisk perifere områda som trur 

foreldra meiner at det er best å bu heime til ein er ferdig med vidaregåande. Tilsvarande del for dei 

som kjem frå Voss sitt nærområde er 30 %, og for Hjeltnes sitt nærområde 14 %. 

Kva synes du om å flytte heimanfrå for å gå på vidaregåande skule? (vgs)

Den største delen (76 %) av vgs-elevane bur i dag på internat på skulen, 22 % bur heime og 2 % bur 

på hybel. Dei som bur vekke vart spurde om kva foreldra deira meiner om dette: Som figuren syner, 

meiner 84 % prosent at foreldra deira synest det er greitt at dei bur vekke.  

 

 

 

Kva inntrykk har du at foreldra dine/dine føresette meiner om å flytte (ungdomsskulen)

Vgs-elevane trivst godt med å bu vekke. Til saman 90 % av dei som bur på internat/hybel, seier at dei 

trivst svært eller ganske godt. 8 % oppgjev at dei trivst ganske dårleg, mens det er ingen som seier at 

dei trivst svært dårleg.  

 

 

 

Og når det gjeld kor ein skal bu, er det ulike meiningar mellom det elevane sjølve meiner og kva dei 

trur foreldra deira meiner. Figuren under syner at til saman 37 % av ungdomsskuleelevane er heilt eller 

litt einige i påstanden ”dersom eg måtte flytte heimanfrå for å gå på skule synest eg det er betre å bu på 

internat enn på hybel”. På den andre side trur 50 % av ungdomsskuleelevane at foreldra deira ville ha 

føretrekt at dei budde på internat framfor hybel. 

 

På dette punktet er det skilnad på kva gutane og jentene meiner. 44 % av jentene er heilt eller delvis 

einig i påstanden om at det er betre å bu på internat enn på hybel, medan tilsvarande del blant gutane 

er 31 %.  Også når det gjeld kva dei trur foreldra meiner er det skilnad på gutane og jentene. Det er ein 

større del av jentene (58 % heilt eller delvis einig)  enn av gutane (43 %) som trur at foreldra ville 

føretrekt at dei budde på internat. 

Korleis trivst du sjølv med å bu vekke? (vgs)

Mønsteret er det same blant vgs-elevane som blant ungdomsskuleelevane. Til saman 45 % av desse 

elevane meiner at det er betre å bu på internat enn på hybel. I tillegg trur 57 % at foreldra deira 

føretrekk internat framfor hybel.  

 

 

 

Ta stilling til påstandane. Dersom eg måtte flytte heimanfrå for å gå på skule… (ungdomsskulen)

Dei som går på ungdomsskulen vart spurde om kva dei meiner er akseptabel reiseveg til/frå skulen. 

Reisevegen mellom heim og skule bør for dei fleste ikkje vere over ein time.  48 % synest inntil ein 

halv time ein veg er greitt, og 32 % meiner at inntil ein time er greitt.   

 
Ungdomsskuleelevane er ikkje spesielt oppteken av storleiken på plassen dei bur. 42 % seier at det 

ikkje spelar nokon rolle om dei bur på ein stor eller liten stad. Det er akkurat like mange, 24 %, som 

føretrekk å bu på ein liten stad, som føretrekk å bu på ein stor stad. Her er det stor skilnad på guter og 

jenter. 30 % av jentene vil helst bu på ein stor stad, medan det same berre er tilfelle for 18 % av 

gutane. På den andre sida er det 29 % av gutane som helst vil bu på ein liten stad, medan tilsvarande 

del blant jentene er 19 %. 

 

 Dersom det var naudsynt, kor lang reiseveg syns du det er greitt å ha til skulen? (Ungdomsskulen)

Framtida 
 

42 % av ungdomsskuleelevane er usikker på om dei har valt ei utdanning som gjer det enklare å få 

jobb i heimregionen når dei er ferdig utdanna. Det er imidlertid ein større del (40 %) som svarar at dei 

har valt ei slik utdanning, enn som ikkje har det (18 %). Det er fleire av dei som har søkt yrkesfag som 

meiner at dei har valt ei utdanning som gjer det enkelt å få jobb i heimregionen når dei er ferdig 

utdanna (47 %) enn blant dei som har søkt studieførebuande (31 %).  

 
47 % av ungdomsskuleelevane er usikre på om dei ønskjer å bu i heimregionen når dei er ferdig 

utdanna. Det er ein større del av dei som har søkt yrkesfag som ønskjer å bu i heimregionen når dei er 

ferdig utdanna (38 %) enn av dei som har søkt studieførebuande (25 %). Delen som svarar ikkje sikker 

på dette spørsmålet er størst blant dei som har søkt studieførebuande. Igjen er det skilnad på guter og 

jenter. Det er ein større del av gutane som har lyst å bu i heimregionen (40 %) enn av jentene (22 %). 

25 % av jentene  og 19 % av gutane seier at dei ikkje har lyst å bu heimregion når dei er ferdige med 

utdanning. I tillegg er det ein noko større del av jentene (53 %)  enn av gutane (38 %) som er usikker 

på dette spørsmålet.  

 

 

Bakgrunnstala syner også at det er ein større del av dei som bur i nærområdet til Hjeltnes som har lyst 

å bu i heimregionen etter endt utdanning (42 %) enn blant dei som kjem frå dei geografisk perifere 

områda (27 %). Tilsvarande tal for dei som kjem frå Voss sitt nærområde er 34 %. 

 

Har du valt ein utdanning som gjør det enkelt å få jobb i heimregionen din når du er ferdig utdanna? 

Både på spørsmålet om utdanning kan gje jobb i heimregionen, og om ein ønskjer å bu i heimregionen 

på sikt, er det ein stor del av 10.-klassingane som svarar ”ikkje sikker”. Dette til saman tyder på at det 

førebels er mykje som er usikkert for 10.-klassingane i denne undersøkinga med tanke på kva dei 

ønskjer seg i framtida.  

 

 
 

Vgs-elevane vart spurde om korleis dei vurderer jobbmoglegheitene etter endt utdanning innan sitt 

fagområde.  Til saman 64 % meiner at desse er svært eller ganske gode. Det også ein relativt stor del, 

23 % som er usikker på korleis moglegheitene for jobb er.  

 

Har du lyst å bu i heimregionen din når du er ferdig med utdanning/studier? (ungdomsskulen)

Litt over halvparten (54 %) av vgs-elevane trur det er svært eller ganske sannsynleg at deira framtidige 

yrke vil vere innan det feltet dei no utdannar seg på. 27 % trur det er svært eller ganske usannsynleg, 

mens 19 % er usikker på om dei kjem til å jobbe innan dette feltet eller ikkje.  

 
 

Korleis vurderer du moglegheitene for jobb etter endt utdanning innan det fagområdet du utdannar 

deg på? (vgs)

Den største delen 46 % av vgs-elevane trur at det er svært eller ganske sannsynleg at dei kjem til å ta 

høgskuleutdanning etter at dei er ferdig med den vidaregåande utdanninga. Det er også på dette 

punktet ein relativt stor del, 25 % , som svarar ikkje sikker.  

 

 

Kor sannsynleg er det at du tek høgskuleutdanning etter vidaregåande utdanning? (vgs)

21 %

25 %

17 %

13 %

25 %

0 %

5 %

10 %

15 %

20 %

25 %

30 %

Svært sannsynleg Ganske sannsynleg Ganske usannsynleg Svært usannsynleg Ikkje sikker



 36 

Sosiale medier  
 

Ungdomsskulelevane er svært aktive på sosiale medier, og då særleg Facebook (92 %) og YouTube 

(68 %). Det er berre 2 % som svarar at dei ikkje nytter seg av sosiale medier i det heile. Det er ein 

større del av jentene som er på Facebook (97 %) enn av gutane (89 %), og det er ein større del av dei 

som har søkt studieførebuande som er på Facebook (96 %)  enn blant dei som har søkt yrkesfag (90 

%). Våren 2009 gjennomførte AUD ei undersøking blant alle elevar på vg1 og vg2 om bruk av IKT. 

Tendensane frå den undersøkinga er  stor grad samanfallande med det vi finn i denne. I 2009 var det 9 

% som oppga at dei aldri nytta seg av nettsamfunn, og det var fleire jenter enn guter som var aktive. 

Undersøkinga frå 2009 viser og at dei som gjekk på studieførebuande var meir aktive på nettsamfunn 

enn dei som gjekk på yrkesfag.  

 
 

Mønsteret er svært likt for vgs-elevane. 94 % er på Facebook og 69 % nyttar YouTube. Det er ingen 

av vgs-elevane som svarar at dei ikkje nytter seg av sosiale medier.  

Kva sosiale medier nytter du? (ungdomsskulen)

92 %

68 %

27 %

15 %

9 %

2 %

0 %

10 %

20 %

30 %

40 %

50 %

60 %

70 %

80 %

90 %

100 %

Facebook YouTube Andre Nettby Twitter Ingen



 37 

 

Den største delen av ungdomsskuleelevane som har gjort seg opp ei meining om saka (til saman 44 %) 

seier at det er svært eller ganske lite viktig at skular er tilstades på sosiale medier. Til saman 30 % 

meiner dette er svært eller ganske viktig. 26 % svarar ikkje sikker på dette spørsmålet.  

 

Blant vgs-elevane er haldninga til dette noko annleis. Til saman 43 % meiner at det er svært/ganske 

viktig at skulane er tilstades på dei sosiale mediene,  35 % meiner det er svært/ganske lite viktig. Også 

her er det ein relativt stor del (22 %) som svarar ikkje sikker. 

Kva sosiale medier nytter du? (vgs)

Ein del skular er i dag tilstades på sosiale medier som til dømes Facebook. Kor viktig er det etter di 

meining at skular er synlege på denne måten? (ungdomsskulen)

Når elevane var spurde om kva sosiale medier skulane eventuelt burde vere til stades på, er det flest 

som trekk fram er Facebook. Men det er også ein god del, og særleg ungdomsskuleelevar, meiner at 

skulane ikkje bør vere på Facebook, og at vanleg nettside er viktigare.  

Ein del skular er i dag tilstades på sosiale medier som til dømes Facebook. Kor viktig er det etter di 

meining at skular er synlege på denne måten? (vgs)

Analyse av elevdata 
 

Figuren under syner tal elevar per år i perioden 2001 til 2009 for både Hjeltnes garntarskule og Voss 

jordbruksskule. I denne perioden var talet elevar på sitt høgaste for Voss i 2004 med 168 elevar og for 

Hjeltnes i 2002 med 63 elevar. For 2009 ligg Voss noko over nivået frå 2001 medan Hjeltnes ligg om 

lag på same elevtal som dei gjorde i 2001.   

 

 
Kjelde: KOSTRA / SSB Statistikkbanken 

 

 

Tala som presenterast i det følgjande er basert på skulene sine eigne elevdata.  

0

20

40

60

80

100

120

140

160

180

HJELTNES 
GARTNARSKULE

VOSS 
JORDBRUKSSKULE



 40 

Hjeltnes gartnarskule 

 

Hjeltnes gartnarskule har dei siste ti åra hatt elevar frå 53 kommunar. Brote ned i antal elevar per år 

mellom 2000 og 2009 har dei 26 kommunane med 4 eller fleire elevårsverk
2
 hos Hjeltnes vore: 

 

Elevar på Hjeltnes med avslutta kurs mellom 2000 og 2009 

Kommune Antal elevårsverk %  Antal unike elevar % År per elev 

Bergen 95 23,5 80 25,2 1,19 

Askøy 32 7,8 22 6,9 1,45 

Ulvik 30 7,3 21 6,6 1,43 

Kvam 20 4,8 10 3,1 2,00 

Voss 18 4,4 12 3,8 1,50 

Ullensvang 16 3,9 14 4,4 1,14 

Os 16 3,9 12 3,8 1,33 

Lindås 15 3,6 12 3,8 1,25 

Osterøy 13 3,2 11 3,5 1,18 

Meland  10 2,4 10 3,1 1,00 

Kvinnherad 10 2,4 7 2,2 1,43 

Fjell  9 2,2 8 2,5 1,13 

Granvin 9 2,2 7 2,2 1,29 

Radøy 9 2,2 6 1,9 1,50 

Etne 7 1,7 6 1,9 1,17 

Vaksdal 7 1,7 5 1,6 1,40 

Stord 6 1,5 5 1,6 1,20 

Karmøy 5 1,2 4 1,3 1,25 

Odda 5 1,2 4 1,3 1,25 

Aurland 4 1,0 4 1,3 1,00 

Sund 4 1,0 4 1,3 1,00 

Austrheim 4 1,0 3 eller færre - - 

Bømlo 4 1,0 3 eller færre - - 

Flora 4 1,0 3 eller færre - - 

Masfjorden 4 1,0 3 eller færre - - 

Tingvoll 4 1,0 3 eller færre - - 

Rest 53 12,8 31 13,1 1,71 

Total 413 100,0 318 100,0 1,30 

Kjelde: Hjeltnes Gartnarskule 

Hjeltnes gartnarskule har altså hatt 80 elevar frå Bergen dei siste 10 åra. Tabellen under syner kor i 

Bergen dei kjem frå: 

Elevar på Hjeltnes frå Bergen, 2000-2009 
3
 

Bydel Antal elev-årsverk %  Antal unike elevar % År per elev 

Fana, Ytrebygda og Bønes 30 7,3 29 9,1 1,03 

Bergen Vest inkl. Fyllingsdalen 21 5,1 17 5,3 1,24 

Bergenhus og Årstad 17 4,1 12 3,8 1,42 

Åsane 16 3,9 13 4,1 1,23 

Arna 11 2,7 9 2,8 1,22 

Total 95 23,5 80 25,2 1,19 

Kjelde: Hjeltnes Gartnarskule 

                                                      

2
 Note: Elevårsverk er registrert som elev per år, registrert etter avgangsår per kurs (VG1, VG2, VG3). Elevanes postnummer ved første 

registrerte avgangsår ligg til grunn for heimstadskommune.  

Følgjande kommunar hadde tre eller færre elevårsverk ved skulen: Arendal, Austevoll, Bamble, Bykle, Eidfjord, Farsund, Fedje, Fitjar, Fusa, 

Førde, Gloppen, Gulen, Haugesund, Hjartdal, Hole, Høyanger, Leikanger, Luster, Lærdal, Melhus, Modalen, Naustdal, Oslo, Sandnes, 
Sogndal, Solund, Steigen, Sveio, Tysnes, Tysvær, og Vanylven.  

Hordalandskommunar med null elevårsverk ved Hjeltnes er Jondal, Samnanger og Øygarden. 

 

3
 Elevtalet er registrert som elev per år, registrert etter avgangsår per kurs (VG1, VG2, VG3). Elevanes postnummer ved første registrerte 

avgangsår ligg til grunn for heimstad.  

Elevar frå Bergen og Askøy har såleis utgjort ein av tre elevar hos Hjeltnes dei siste ti åra.  Bergen Sør 

har åleine hatt fleire unike elevar på Hjeltnes enn vertskommunen til gartnarskulen, Ulvik.  

 

Dei fleste elevane ved Hjeltnes går der berre eit år. Frå 2000 til 2009 hadde Hjeltnes 413 elevårsverk 

fordelt på 318 unike elevar. Det gjer eit snitt på 1,3 år per elev. Frå dei kommunane med flest 

elevårsverk er det elevar frå Askøy, Ulvik, Kvam, Voss, Os, Kvinnherad, Radøy og Bergenhus som 

ligg over dette snittet, mens den kortaste tida ved Hjeltnes finn vi blant elevar frå Meland og Bergen 

Sør. 

Voss Jordbruksskule 

 

Voss Jordbruksskule har dei siste ti åra hatt elevar frå 38 kommunar samt frå Færøyane. Statistikken 

frå Voss er litt annleis enn den frå Hjeltnes, då vi ikkje har fått statistikk på elevar på grunnkurs. Brote 

ned i antal elevar med vidaregåande kurs per år mellom 2000 og 2009 har dei 21 kommunane med fire 

eller fleire elevårsverk hos Voss Jordbruksskule vore: 

 
Elevar på Voss Jordbruksskule med vidaregåande kurs mellom 2000 og 2009 

4
 

Kommune Antal elevårsverk %  Antal unike elevar % Avsl. eks. per elev 

Voss 155 31,5 120 32,4 1,29 

Bergen 69 14,0 53 14,3 1,30 

Kvinnherad 30 6,1 19 5,1 1,58 

Vaksdal 26 5,3 22 5,9 1,18 

Osterøy 21 4,3 14 3,8 1,50 

Fjell 18 3,7 14 3,8 1,29 

Lindås 17 3,5 14 3,8 1,21 

Granvin 17 3,5 11 3,0 1,55 

Ulvik 16 3,3 12 3,2 1,33 

Fusa 12 2,4 7 1,9 1,71 

Ullensvang 11 2,2 8 2,2 1,38 

Os 10 2,0 8 2,2 1,25 

Austrheim 10 2,0 7 1,9 1,43 

Kvam 8 1,6 6 1,6 1,33 

Modalen 8 1,6 6 1,6 1,33 

Aurland 7 1,4 6 1,6 1,17 

Odda 7 1,4 5 1,4 1,40 

Askøy 6 1,2 3 eller færre - - 

Sund 5 1,0 5 1,4 1,00 

Radøy 5 1,0 4 1,1 1,25 

Jondal 4 0,8 3 eller færre - - 

Rest 30 6,9 25 6,2 1,20 

Total 492 100,0 371 100,0 1,33 

Kjelde: Voss Jordbruksskule 

.  

 

 

                                                      

4
 Elevårsverk er registrert som elev per år, registrert etter avgangsår. Elevanes postnummer ved første registrerte avgangsår (hvis fleire 

avsluttande eksamenar) ligg til grunn for heimstadskommune.  

Følgjande kommunar (land) hadde tre eller færre elevårsverk ved skulen: Alta, Arendal, Austevoll, Bømlo, Eidfjord, Etne, Fitjar, Flora, 

Fyresdal, Færøyane, Førde, Masfjorden, Samnanger, Stord, Sveio, Vik, Øygarden, Øystre Slidre.  

Hordalandskommunar med null elevårsverk ved VJBS er Fedje, Meland og Tysnes 

Voss Jordbruksskule har hatt 53 elevar frå Bergen dei siste 10 åra. Tabellen under syner kor i Bergen dei 

kjem frå: 

 

Elevar på Voss Jordbruksskule med avsluttande eksamen frå Bergen, 2000-2009
5
 

Bydel Antal elevårsverk %  Antal unike elevar % Avsl. eks. per elev 

Åsane  21 4,3 16 4,3 1,31 

Bergenhus og Årstad 17 3,5 12 3,2 1,42 

Bergen Vest inkl. Fyllingsdalen 16 3,3 12 3,2 1,33 

Fana, Ytrebygda og Bønes 8 1,6 7 1,9 1,14 

Arna 7 1,4 6 1,6 1,16 

Total 69 14,0 53 14,3 1,30 

Kjelde: Voss Jordbruksskule 

 

Som tabellane viser, er Voss Jordbruksskule  meir lokalt forankra enn Hjeltnes Gartnarskule. Sjølv om 

skulen er større, tiltrekk den seg elevar frå færre kommunar, og berre frå ni kommunar (land) utanfor 

Hordaland, mens Hjeltnes har hatt elevar frå 23 kommunar utanfor Hordaland. 68 % av elevane ved 

Voss Jordbruksskule kjem frå kommunar i eit utvida ”nærområde”, mot berre 35 % av elevane ved 

Hjeltnes.
6
 

 

Den framtidige rekrutteringa for skulane vil til dels vere avhenging av folketalsutviklinga i dei 

kommunane som skulane rekrutterer frå.  Dei kommunane som er mest interessante i denne 

samanhengen er Bergen, Askøy, Voss, Vaksdal, Osterøy, Ulvik, Kvam og Kvinnherad.  

                                                      

5
 Note: Elevårsverk er registrert som elev per år, registrert etter avgangsår. Elevanes postnummer ved første registrerte avgangsår ligg til 

grunn for heimstad.  

 
 
6 Det utvida ”nærområdet” til Voss og Ulvik er her definert som Voss og omland (Voss, Vaksdal, Modalen, Osterøy, Vik, Aurland, Lærdal), 

Bjørnefjorden (Os, Samnanger, Fusa, Tysnes), og indre og ytre Hardangerfjord (Kvinnherad, Jondal, Kvam, Granvin, Ulvik, Ullensvang, 

Odda, Eidfjord). 

Folketalsframskiving for Hordaland 16-19 år 
Tabellen viser tal frå Statistisk sentralbyrå si folketalsframskriving frå 2009, middelalternativet 

(MMMM)
7
 for aldersgruppa 16-19 år   

 

    2010 2015 2020 2030 

Gjennom-
snittleg 

vekst pr år 

1201 Bergen 16-19 år 13005 13312 12732 14537 0,56 % 

1211 Etne 16-19 år 192 196 212 195 0,08 % 

1216 Sveio 16-19 år 304 324 334 328 0,38 % 

1219 Bømlo 16-19 år 708 684 686 678 -0,22 % 

1221 Stord 16-19 år 1144 1085 1046 1091 -0,24 % 

1222 Fitjar 16-19 år 169 184 175 171 0,06 % 

1223 Tysnes 16-19 år 178 160 132 132 -1,48 % 

1224 Kvinnherad 16-19 år 782 774 727 681 -0,69 % 

1227 Jondal 16-19 år 58 45 46 40 -1,84 % 

1228 Odda 16-19 år 374 348 296 285 -1,35 % 

1231 Ullensvang 16-19 år 170 170 157 125 -1,53 % 

1232 Eidfjord 16-19 år 66 43 48 56 -0,82 % 

1233 Ulvik 16-19 år 67 52 57 35 -3,19 % 

1234 Granvin 16-19 år 58 49 44 40 -1,84 % 

1235 Voss 16-19 år 783 767 772 734 -0,32 % 

1238 Kvam 16-19 år 521 425 396 388 -1,46 % 

1241 Fusa 16-19 år 213 209 238 208 -0,12 % 

1242 Samnanger 16-19 år 128 125 118 125 -0,12 % 

1243 Os (Hord.) 16-19 år 977 990 1015 1238 1,19 % 

1244 Austevoll 16-19 år 294 244 247 250 -0,81 % 

1245 Sund 16-19 år 336 324 385 405 0,94 % 

1246 Fjell 16-19 år 1375 1536 1450 1515 0,49 % 

1247 Askøy 16-19 år 1248 1553 1651 1875 2,06 % 

1251 Vaksdal 16-19 år 227 226 192 220 -0,16 % 

1252 Modalen 16-19 år 24 16 19 16 -2,01 % 

1253 Osterøy 16-19 år 464 448 420 438 -0,29 % 

1256 Meland 16-19 år 403 416 428 473 0,80 % 

1259 Øygarden 16-19 år 250 238 246 256 0,12 % 

1260 Radøy 16-19 år 261 273 276 267 0,11 % 

1263 Lindås 16-19 år 775 800 848 896 0,73 % 

1264 Austrheim 16-19 år 165 140 150 137 -0,93 % 

1265 Fedje 16-19 år 28 38 30 16 -2,76 % 

1266 Masfjorden 16-19 år 98 94 74 67 -1,88 % 

Hordaland 16-19 år 25845 26288 25647 27918 0,39 % 
Kjelde:  SSB Statistikkbanken, statistikk.ivest.no  

 

                                                      
7
 I befolkningsprognosar må ein velje mellom ulike alternative utviklingsløp knytt følgjande variablar: Levealder, fruktbarheit, innanlands 

flytting og innvandring.  Det mest vanlege er å nytte  mellomnivået (MMMM) for dei ulike variablane. 

 



 44 

 

Dei fleste kommunane i fylket vil i følgje prognosen oppleve ein folketalsvekst (når vi ser på heile  

befolkninga) fram mot 2030. Bergen og Askøy som er viktige kommunar, spesielt for Hjeltnes, er 

spådd å få ein god folketalsutvikling i perioden. Askøy er den kommunen som ligg an til størst vekst i 

fylket, med ein årleg gjennomsnittleg folketalsauke på 1,9 %.  For Bergen er den årlege auken på 1,1 

%. Det vil i følgje middelprognosen for Hordaland også vere 8 kommunar som totalt sett får færre 

innbyggjarar i 2030 enn dei hadde i 2010.  Desse kommunane er: Tysnes, Granvin, Ulvik, Jondal, 

Ullensvang, Odda, Masfjorden, og Fedje.   

 

Når vi ser på aldersgruppa 16-19 år, ligg det an til at det er fleire kommunar som har nedgang i 

folketalet, enn når vi ser på heile befolkninga.  Også i denne aldersgruppa er det Askøy som er spådd å 

få den største veksten. I følgje prognosen vi folketalet i denne gruppa i gjennomsnitt stige med 2,06 % 

i året, frå 1248 personar i 2010 til 1875 personar i 2030. Bergen ligg an til ein årleg auke i denne 

aldersgruppa på 0,73 %.  

 

Dei fleste av dei andre kommunane i Hordaland som Voss jordbruksskule og Hjeltnes gartnarskule 

rekrutterer frå, ligg an til å få ein nedgang i talet på 16-19-åringar dei neste 20 åra. Den største 

nedgangen er forventa å komme i Ulvik som ligg an til ein gjennomsnittleg årleg nedgang i talet på 

16-19-åringar på 3,19 %. 

 

 

 

 

 

 


